
Do not correct a fool, he will hate you: correct a wise man and he will appreciate you. 

Oefentye 

 Slegs na 14:00 indien daar nie ander aktiwiteite is nie 

 Op Woensdae om 15:00 is John Ralph by die bane en sal hulp verleen met enige rolbalprobleem wat 

 jy mag hê. Vra net, hy is beskikbaar. 

Veranderde Tye vir skyfies in: 

 Dinsdae: Gemengde spel, skyfies in 8:45 vir spel om 9:00  

 Dinsdae:       Mans parespel, skyfies in 13:00  

 Donderdae:  Gemengde spel, skyfies in 8:45 vir spel om 9:00 

 Saterdae:  Gemengde spel skyfies in 13:45 vir spel om 14:00 

ooooOoooo 

Spel word Saterdae in Klubdrag gespeel en gewone drag op die ander dae.  

Vir klubwedstryde en klubfunksies trek ons ook  klubdrag aan. 

Ligawedstryde word in klubdrag gespeel (as span, in dieselfde samestel van die drag). 

TOUCHER 
CENTURION ROLBALKLUB        CENTURION BOWLS CLUB 

NUUSBRIEF  /  NEWS LETTER 

Oktober   2021   October 

(www.centurion.bowls-club.co.za) 

secretary@centurion-bowls.co.za 

Die Jakarandas het oornag die horison kom pers kleur en ons is in verwondering oor die wonder van 

die natuur.  

Mag ons klub en al die lede, in die seisoen wat voorlê, geseën word met goeie ledegroei, voorspoed 

asook omgee en verdraagsaamheid teenoor mekaar. 

Hierdie seisoen sal ons moet saamstaan, mekaar ondersteun en skouer aan die wiel sit om ons klub se 

waentjie deur die drif te trek.  

Die positiewe gesindheid onder die lede is verblydend en bemoedigend. 

Dit voorspel net ‘n goeie toekoms vir die klub. 

 

 

http://www.centurion.bowls-club.co.za/

Die nuwe klubhemde is nou teen R280.00 beskikbaar en kan by die Sekretaresse (Hermien - 082 745 3931) 

bestel word. 

 

PLAYING POSITION 

Players are inclined to see movement from Lead to Skip as a natural promotion. This is not so!  Each 

position has specific responsibilities in the team: 

The Lead. Very important. The lead sets the start and draws to the jack. A good lead puts pressure on the 

  opponents. This is not the position for a beginner! 

The 2nd.  Follows the skip’s instructions to start building the head and corrects errors of the lead.  

  Must can draw! 

The 3rd.  In support of the skip, must open the head or draws. He must have skill required to draw, 

   drive or play a pound on. 

The Skip. Must control the game, encourage the members of the team and must stay calm and be a 

  positive influence. 

Everyone in the team must be able to draw!! 

 

JAAREINDFUNKSIE sal gehou word op 4 Desember 2021. Maak solank ‘n aantekening in jou dagboek. Meer 

informasie sal nader aan die datum bekend gemaak word. 

 

LIEF EN LEED 

 

Baie geluk aan Hannes Botha. Hy is nou die Senior Spelersvereniging se Meesterskampioen! 

 

Boereworsrol kompetisie: Baie geluk aan Johan le Roux as die wenner en Ernst Muller as  
   naaswenner. 

 Jorrie Jordaan, as die Gemaskerde Wonder, en, die Spietkop van die baan, Maria Steyn,  het elk ‘n 
kilogram wors gewen. Geluk almal, dit was ‘n gesellige middag. 

Eric Oosthuizen het besluit dis nou tyd om sy rolballe weg te bêre. Sy gesondheid maak spel vir hom 

 moeilik. Hy bly nog aan as‘n lid. Ons hoop om jou gereeld as besoeker te sien Eric. 

Hendrina sterk mooi aan na haar heupoperasie 

Kobus Nieuwoudt en John v d Veen herstel ook albei nog van hul rugoperasies.  

Dawn se knie herstel goed en ons hoop om haar spoedig weer te sien rol. 

Werner het ‘n geslaagde knievervanging gehad en ons behoort hom binnekort terug op die baan te sien. 

 

Turn your wounds into wisdom. Oprah Winfrey. 



Toucher Okt 2021                                                   Bls 3  van  9 
 

 

Ledegeld vir / Membership Fees for 2021-2022 Seisoen/Season 

Ledegeld plus BSA en BGN Affiliasiefooi van R490.00 is ten volle betaalbaar teen 31 Oktober 2021. 

Spesiale reelings vir afbetaling kan met die Tesouriere getref word. 

_______________________________________________________________________________________ 

   Status  Ouderdom op   Klub ledegeld   Totaal betaalbaar 

   1 Julie 2021. (Gebore  (Per persoon)   (Affil. Ingesluit) 

   voor 1 Jul 1946) 

_______________________________________________________________________________________ 

Enkel persoon  75 jaar en ouer.       R1 170.00       R1 660.00 

   Onder 75 jaar.        R1 380.00       R1 870.00 

……………………………………………………………………………………………………………………………………………………………………... 

Getroude Persoon: 75 jaar en ouer.       R1 110.00       R1 600.00 

(Beide lid van Klub) Onder 75 jaar.        R1 320.00       R1 810.00 

……………………………………………………………………………………………………………………………………………………………………... 

LW:  Getroude persone – albei moet lede van die Klub wees om te kwalifiseer. Indien een ouer as 75 jaar 

is betaal beide die laer tarief. 

*  Verhoging van 15% vir ledegeld tydens AJV van 28 Aug 2021 goedgekeur. Geen verhogings in 

affiliasiefooie vir BSA en BGN. 

 

BANKBESONDERHEDE 

ABSA Bank, Centurion tak  

Begunstigde:  Centurion Rolbalklub 

Tjekrekeningnr:  40533 23178 

Verwysing:   U naam van en “ledegeld” asb 

 

Stuur asb bewys van betaling per e-pos aan secretary@centurion-bowls.co.za of plaas ‘n 

afskrif daarvan in die posbus by die kantoor. 

 

‘n Vriendelike beroep om asseblief jou ledegeld so vroeg moontlik te betaal. Die Klub het groot 

finansiële verpligtinge en ons fondse is beperk 

 

NAAMBALKIES:  Dra asseblief julle naambalkies. Sodoende leer ons mekaar beter ken en voel nuwe lede 

ook gou tuis! Daar is ‘n lys op die bord waarop jy jou naam kan plaas indien jy een wil bestel of praat met 

ons Sekretaresse (Hermien. 082 745 3931). 

 

Life is like riding a bicycle. To keep your balance, you must keep moving. Albert Einstein. 

 

mailto:secretary@centurion-bowls.co.za

Diensrooster vir Oktober en November 2021 

Belangrik - Speeltye het vanaf 1 Oktober verander. Oggendspel 08:45 vir 09:00 en middagspel 13:45 

vir 14:00 

Pligte vir mans sluit in die volgende: Uitsit van bane, hys van vlag en uitsit van water. Bane word op 

Dinsdae en Donderdae in die oggende en Saterdae namiddag uitgesit.  

As gevolg van Covid 19 word die dames ook betrek om behulpsaam te wees   by die ingang om almal se 

temperatuur te meet.   

Voortaan word van die mans en dames verwag om ook die spanne uit te sit. As julle probleme 

ondervind, vra – daar sal altyd ‘n helpende hand wees om julle te help. 

Indien jy op n spesifieke dag nie jou diensbeurt kan nakom nie is dit JOU verantwoordelikheid om uit te 

ruil of iemand in jou plek te kry. Sameroepers moet asb onderling reël.  

 

Oktober 2021 

Sameroeper Mans:  Danny de Lang 072 752 6027 

➢ Louis Botha 

➢ Frans Human  

Sameroeper Dames:  Hessie de Lang 072 508 0080 

➢ Bets du Plessis 

➢ Felicity Janse van Rensburg 

 

November 2021 

Sameroeper Mans:  Koos Slabber 082 322 0023 

➢ Daan Opperman 

➢ Will Naude 

➢ Abri Immelman 

Sameroeper Dames:  Francis Slabber 083 734 4531 

➢ Veronica Bannenberg 

➢ Ina Malan 

 

Daar is ‘n lys van dienspligte vir die hele jaar op die kennisgewingbord sodat jy vooraf kan reëlings tref 

indien jy nie jou diensbeurt kan opneem nie. 

VERJAARSDAE IN OKTOBER 

Hartlik geluk! Mag julle nuwe lewensjaar vol verassings wees. 

2  Louis de klerk 
6  Susan Schutte 
8  Freda Cloete 
9  John Ralph 
17  Marieta Fourie 
17  Johan Meaker 
18  Appie Nieuwoudt 
20  Lourens Olivier 
24  Dawie Hanekom 
25  Annette Olivier  
27  Wiesa Kruger 
31  Dup du Plessis 
 

You are young at any age if you are planning for tomorrow. 

VERJAARSDAE IN NOVEMBER 

Baie geluk en ‘n geseënde jaar vir julle 

1  Jan Ebersohn 
7. Tillie Kamper 
8  Bruce Austen 
15  Annie du Plessis 
17  Frank Wepener 
27  Sarie Esterhuizen 
29  Louie Weber 
30  Annie Marais 
 

We do not remember days, we remember moments. 

 
ONS PERKE, DIE HART VAN ONS KLUB 

‘n Rolbalkub se perke is sekerlik sy waardevolste bate en kort op sy hakke is sy lede. As daar nie voete op 

die perke is nie, kan die klub nie inkomste genereer nie en ons almal weet, sonder geld kan niemand – of 

geen klub – oorleef nie. 

By Centurion het ons goeie perke, maar danksy BGN het ons verlede jaar agtergekom dat die perke baie 

ongelyk is, veral Perk B, waar dringend werk nodig is om dit weer gelyk te kry. 

Diegene wat nou by die klub kom, sal sien dat die B-perk ‘n laag bogrond op het. Die proses om die perk 

gelyk te maak het reeds begin, maar dit het verlede week skielik tot stilstand gekom 

toe ons Perkemeester, Jaco, om besigheids- en persoonlike redes as Perkemeester 

bedank het. Dit is nie omdat hy nie kans sien vir die groot taak nie, hy is steeds bereid 

om te help waar hy kan, maar die verantwoordelikheid meng te veel in met sy eenmansaak en dit is eintlik 

die besigheid wat brood op die tafel sit. 

Die Dagbestuur het besluit om ‘n oudlid van ons klub, Bertus van Rensburg, te vra om na die perke om te 

sien, teen ‘n fooi natuurlik. Bertus het baie ervaring op die gebied van perke-onderhoud. Hy lewer tans 

dienste aan Groenkloof, Harlequins, Ladium en Munies. Hy sal saam met die huidige munisipale personeel 

werk om te sorg dat die perke ten beste speel. Bertus is ook ‘n top-speler in BGN en hy verstaan wat van ‘n 

perk verlang word en hoe dit versorg moet word.  

Ons sal die inkomste uit die gereelde maandelikse Boerewors-rol kompetisies gebruik om hierdie koste 

gedeeltelik te verhaal. 

Die Dagbestuur het ook die vrymoedigheid om die klublede, wat dit kan bekostig, te nader om ‘n vrywillige, 

eenmalige bydrae te maak (soos ons verlede jaar in die eerste Covid-inperking gedoen het) Die doel is om 

Theuns Fraser van The Nest te huur om solank die B-perk gelyk te maak. Dit sal waarskynlik in Desember, 

wanneer daar minder spelers is, gedoen word. Theuns belowe dat die perk voor die middel van Februarie 

2022, wanneer die liga begin, gereed sal wees vir spel. Hierdie is ‘n duur proses. Theuns se kwotasie beloop 

ongeveer R24 000, waarvan R11 000,00 vir die bogrond is wat nodig is om die perk gelyk te maak.  

Ons sal hierdie oefening waarskynlik oor ‘n jaar herhaal om die A-perk ook gelyk te kry. 

Indien jy kan en wil bydra, kan jy jou bydrae elektronies oorbetaal in die klub se bankrekening, met die 

verwysing “Perke”. Die geld sal dan ge-oormerk word vir die versorging van die perke. Indien ons meer 

insamel as wat nou  nodig is, sal ons die res oormerk vir die A-perk. Indien ons nie genoeg insamel nie, sal 

ons waarskynlik hierdie jaar ‘n tweede fondsinsamelingsdag moet hou om te kyk of ons die geld op hierdie 

manier kan bymekaar maak. Die werk moet egter gedoen word, en elke bydrae, groot of klein, sal help en 

waardeer word. 

Ons sal graag teen 31 Oktober julle bydrae wil ontvang, sodat die bestuur ‘n idee het van watter bedrag 

nog benodig word en voor begroot moet word. Indien iemand nie nou die geld beskikbaar het nie en later 

kan bydra, kan julle vir ons julle belofte ook stuur voor die einde van Oktober. 

Ek dink dit is belangrik om in gedagte te hou dat die dienste wat deur die munisipaliteit gelewer word al 

meer inkrimp. Hulle kan, byvoorbeeld, nie op die oomblik ‘n grassnyer verskaf vir ons perke nie, of die 

muur aan die Noorde kant van die perke herstel nie, wat staan nog die lamppaal wat omgeval het. Die rede 

is dat hulle begroting gevries is. Die personeel wat aftree word ook nie vervang nie, wat weer lei tot 

personeeltekorte. Die huidige personeel moet, benewens die werk aan ons perke, die krieketovaal in Irene 

en die rugbyklub ook versorg. Dit sal daartoe lei dat ons al meer werk self moet doen of laat doen. Dit sal 

weer die koste vir die klub en sy lede opjaag. 

Hierdie saak sal aangespreek word wanneer ons eendag die nuwe kontrakte, wat alle sportklubs wat 

munisipale gronde gebruik, moet teken, beding. Ons kan hopelik dan gewaarborgde dienslewering kry vir 

die huurgeld wat ons betaal. 

As almal in die klub saamstaan en saamwerk, sal Centurion Rolbalklub floreer en sal ons kan aanhou 

deelneem aan een van die bekostigbaarste sportsoorte wat daar is. 

By voorbaat dankie 

Bosman Olivier 

President 

The game of life is a lot like football. You have to tackle your problems, block your fears and score your 

points when you get the opportunity. L Grizzard 

VAN WAAR GEHASI?  

BOSMAN OLIVIER 

Toe ek op 10 Maart 1947 in Bloemfontein gebore is, het die vroedvrou wat gehelp het 

glo gesê: “Hy sal dit nie maak nie”. En kyk hoe lyk ek nou! 

My grootword jare in die Vrystaat was nie heeltemal sonder stampe en stote nie. Ek 

was pas ‘n jaar oud toe ek Polio opdoen. Ek was een van die gelukkiges, want ek kon 

darem leer loop met die half lam linkerbeen. Ek het gehoor van baie ander slagoffers 

wat baie erger simptome gehad het en selfs in ysterlonge beland het. Talle het ook in 

die 1948 epidemie gesterf. 

My ouers het nie daarin geglo dat ek opgepiep word net omdat ek nie behoorlik kon loop nie en ek is soos 

enige normale kind skool toe, waar ek met al die kinders gespeel het en my bes gedoen het om ook aan 

sport deel te neem. Ek was toe darem baie meer beweeglik as nou. 

Ons het later na Welkom verhuis waar my pa sy loopbaan in die joernalistiek voortgesit het, terwyl my ma 

vir al wat vrou is klere gemaak het. Ek het my laerskoolloopbaan in Welkom voltooi en is toe Hoërskool 

Gimnasium toe. Hier het ek ‘n baie gemiddelde loopbaan gevolg, ‘n bietjie krieket gespeel vir die laagste 

span moontlik en leer swem. Swem was nou een sport wat ek werklik geniet het en ek het ure in die 

swembad deurgebring en selfs kursusse in lewensredding gedoen. Dit was nooit nodig om ‘n drenkeling te 

red nie, maar ek het eenkeer iemand wat sy voet gesny het se wond versorg! 

Na matriek is ek na Tukkies toe om ‘n graad in Fisiologie en Dierkunde te voltooi. Hoewel ek ‘n groot 

voorliefde vir die wetenskap het, het ek dit nooit beoefen nie – ek het in my pa se voetspore gevolg en die 

joernalistiek betree. Ek het by Oggendblad aangesluit as sub-redakteur met Koos du Plessis as hoof. Die 

redakteur was Harald Pakendorf, die politieke kommentator. 

‘n Koerant wat in die oggend verskyn, se werk word in die middag en nag gedoen. Teen middernag moes 

die koerant “bed” toe en dan het die sub-redakteurs na die drukpers toe gegaan waar die berigte in lood 

geset word en die koerant uiteindelik van die drukpers afrol en versprei word. Die sub-redakteurs se taak 

was om setfoute te probeer ondervang, saam met die setters. So gebeur dit toe een nag dat daar berig 

geskryf is oor Siener in die Suburbs. Een van die mense in die drukkery het besluit sulke gemengde taal 

hoort nie in ‘n Afrikaanse koerant nie en verander dit toe sumier na “Siener in die Voorstede” – tot groot 

onsteltenis van die kunsredakteur! 

Nadat die koerant voltooi is en daar niks meer was wat ons kon doen nie, het die sub-redakteurs dikwels 

verversings gaan geniet by ‘n bekende hotel in die middestad, waar die nag bestuurder ons goedgesind 

was. Dit was hier waar ek die eerste keer met die kuns van Koos du Plessis te doen gekry het. 

Ek is later verskuif na die poel van verslaggewers met die wetenskap en medisyne as hooffokus. Danksy my 

opleiding het ek, glo ek, redelike goeie werk gedoen en met talle van die land se voorste wetenskaplikes te 

doen gekry. Daarbenewens het ek, vir die pret, ook verslag gedoen oor rofstoei, in die dae van Jan Wilkens 

en die Gemaskerde Wonder. 

Die Departement van Gesondheid het kennis geneem van die werk wat ek gedoen het en my genooi om 

aansoek te doen vir ‘n pos binne die Departement as redakteur van hulle maandelikse publikasie. As 

redakteur van Gesondheidsnuus het ek Gesondheidsjaar, met al sy bedrywighede, beleef in 1979. Op 

direkte versoek van die Direkteur-Generaal, het my span by die afsluitingsfunksie, ‘n spesiale uitgawe van 

die publikasie die lig laat sien met foto’s van die gaste soos hulle by die funksie aankom, binne-in. Dit was 

lank voor digitale kameras of selfone. Ons het die volgende beste opsie gekies – Polaroid. 



Toucher Okt 2021                                                   Bls 8  van  9 
 

Ek en my vrou het in 1981, Kaap toe verhuis en ek het by die Mediese Navorsingsraad (MNR) aangesluit as 

hoof van die kommunikasie-afdeling. Hier het ek van land se top mediese wetenskaplikes ontmoet en talle 

interessante navorsingsprojekte gesien gebeur.  

Na ses jaar het ons weer ons penne opgetrek en teruggekom na Pretoria. Hier het ek by die Departement 

van Omgewingsake en Toerisme aangesluit. Dit was ‘n geweldige interessante tyd, weens die departement 

se betrokkenheid by die omgewing, bosbou en ook voetslaanpaaie. Ons afdeling was baie nou betrokke by 

die Nasionale Boomplantdag, Wêreldomgewingsdag en Mariene-dag. Dit het vereis dat ek heelwat radio 

en televisie-opnames moes doen.  

Ek moes ook heelwat toesprake skryf vir senior beamptes en veral vir die Minister. Dit was hoekom ek by 

Toastmasters International aangsluit het. Ek het geglo ek kan nie ‘n goeie toespraak skryf as ek nie een kan 

lewer nie. Na meer as 30 jaar se oefening kan ek darem ‘n redelike toespraak skryf en vaar ek ook nie te 

vrot met die lewering daarvan nie. 

Ek het in 1993, na my egskeiding, met Willeen getrou en saam het ons een dogter, Wilma-Louise. Al die 

familiename is in haar naam vasgevang en geen oupa of ouma kon kla nie. 

In 1994 het ek ‘n hartklep vervanging gehad wat gelei het tot my uittrede uit die staat, maar ek kon nie 

stilsit nie. Ek en ‘n vriend het ‘n kommunikasie maatskappy gestig en nadat hy ander weivelde gaan soek 

het, het ek aangehou met die maatskappy. Die internet het pas opgang begin maak en ek het my 

toegespits op die ontwikkeling van webwerwe en ander elektroniese kommunikasie.  

My sport  belangstellings het ook verander – van gholf na vlieg hengel. Dit was seker verstaanbaar omdat 

‘n besprekingsagent in Dullstroom een van my eerste kliënte was en ek heelwat tyd daar deurgebring het. 

Vyf jaar gelede het my kardioloog aanbeveel dat ek meer oefening moet kry en dit is toe dat ek begin rolbal 

speel by hierdie klub. Die oefening waaroor die dokter bekommerd was het sommer vanself gekom. Ek kan 

ook getuig dat rolbal oefening my baie vinnig van die nagevolge van Covid-19 genees het. 

Ek het my onmiddellik tuis gevoel tussen die mense van Centurion Rolbalklub, en toe Zwartkop se lede 

later by ons aansluit, was dit net lekkerder. Nadat ek aangesluit het, is ek oorreed om Kroegbestuurder te 

word en dit was die vinnigste manier om die meeste lede te leer ken.  

My spel kan seker as gemiddeld beskryf word. Ek was gelukkig om 'n paar groot name in die klub te wen, 

maar ek is deur dieselfde groot name en selfs minder bekendes geklop ook. Al wat ek weet is dat hierdie 

een sport is waaraan ek so lank as moontlik wil deelneem. Hier is 'n gebrek nie noodwendig 'n hindernis 

nie. 

En nou, te midde van die pandemie, is ek tot President verkies. Ek het nooit besef hoeveel werk en 

verantwoordelikheid dit behels nie. Ek dink egter my loopbaan het my voorberei om 'n sukses hiervan te 

maak. Maar dit is nie net ek nie, dit is die span wat saam met my die pad stap. Saam is dit ons ideaal om 

die res van die lede tot diens te wees en die rolbal ervaring vir hulle so aangenaam moontlik te maak. 

 

Our human compassion binds us the one to the other – not in pity or patronizingly, but as human beings 

who have learnt how to turn our common suffering into hope for the future.  Nelson Mandela. 

 

                                                                                                                                                                                                                                                                                                                                                                                                                                                                                                                                                                                                                                                                  

 



Toucher Okt 2021                                                   Bls 9  van  9 
 

 

Stuur asb jou nuuswaardighede aan Mari Flint by mari@veritasproperties.co.za of praat 
met haar op 082 392 3123 

 

 
 

Besoek gerus ons Webwerf by: www.centurion.bowls-club.co.za 

 en ook by:  https://centurionrolbalklub.shutterfly.com. (Fotos) 

 

Neem ook kennis van die Klub se nuwe e-pos adres: 

secretary@centurion-bowls.co/za 

Wanneer u e-pos aan hierdie adres stuur sal dit minstens al die lede van die Dagbestuur 

bereik 

mailto:mari@veritasproperties.co.za
http://www.centurion.bowls-club.co.za/
https://centurionrolbalklub.shutterfly.com/
mailto:secretary@centurion-bowls.co/za

